
Diolch i chi am ystyried gadael rhodd yn eich ewyllys i  
Amgueddfa Cymru. 

Fel elusen, mae angen ein cefnogwyr 
arnom yn fwy nag erioed. Rydyn 
ni’n deulu o saith amgueddfa a 
chanolfan gasgliadau, wedi’u lleoli 
ledled Cymru. Ond rydym yn fwy na’n 
hadeiladau. Mae ein hamgueddfeydd 
yn fannau cymunedol hollbwysig, ond 
maent hefyd yn rhai o sefydliadau 
diwylliannol pwysicaf Cymru, sy’n 
ymestyn ymhell y tu hwnt i’w 
lleoliad ar fap - ledled Cymru, ac yn 
rhyngwladol hefyd. 

Rydym wedi bod yn warcheidwad 
casgliadau hanesyddol, celf a dylunio, 
a gwyddorau naturiol Cymru ers 1907, 
a chredwn y gall amgueddfeydd newid 
bywydau. Gweithiwn yn galed i sicrhau 
bod Amgueddfa Cymru yn perthyn i 
bawb a’i bod hi yma at ddefnydd pawb.

Rydym yn ddiolchgar bod ein 
hamgueddfeydd wedi ffynnu, diolch i 
haelioni ein cefnogwyr, gan gynnwys 
y rheiny sydd wedi meddwl amdanom 
wrth ysgrifennu’u hewyllysiau.

Rydym yn deall y gall fod yn anodd 
meddwl am y byd yn parhau ar ôl ein 
hamser ni yma, ond gobeithiwn y bydd 
y gwerthoedd sy’n arwain ein gwaith 
yn eich ysbrydoli i fod eisiau cefnogi 
ein hymrwymiadau tymor hir.

Mae gennym gyfrifoldeb dros y rheiny 
a fydd yn dod ar ein hôl ni, i gynllunio 
ar gyfer sut gallwn wneud Cymru’n 
lle gwell i dyfu, byw a gweithio ynddo. 
Rydym eisiau cyflawni mwy ar gyfer 
y genhedlaeth nesaf; cyrraedd 
cynulleidfaoedd newydd a gweithio 
gyda chymunedau newydd. Mae’r gred 
gadarn bod gan bawb yng Nghymru 
yr hawl i gyfranogi ym mywyd 
diwylliannol y wlad wrth wraidd 
Amgueddfa Cymru. 

I gyflawni ein gweledigaeth i ysbrydoli 
pobl a newid bywydau, mae angen 
eich help chi arnom. Byddem yn hynod 
ddiolchgar pe byddech, ar ôl meddwl 
am eich anwyliaid, yn ystyried gadael 
rhodd i Amgueddfa Cymru yn eich 
ewyllys hefyd.

Gobeithiwn y gallwn ddibynnu ar eich 
cefnogaeth wrth i ni, gyda’n gilydd, 
adeiladu dyfodol cryfach i Amgueddfa 
Cymru, a phobl Cymru. 

Diolch yn fawr.

Mae rhodd a adewir i Amgueddfa 
Cymru yn rhodd i bobl Cymru.

Llun y clawr: Sain Ffagan Amgueddfa Werin Cymru

Llun i'r chwith: Big Pit Amgueddfa Lofaol Cymru

Chwaraewch 
eich rhan  
yn stori 
Cymru: ni 
allwn ei 
hadrodd 
hebddoch chi

4 Amgueddfa Cymru 

Gallai eich cymynrodd ein helpu mewn sawl ffordd wahanol, 
boed hynny i wella adeiladwaith ein hamgueddfeydd, helpu i 
ehangu neu warchod ein casgliadau gwerthfawr neu i’n helpu i 
ddarparu ein rhaglenni addysg a’n gwaith yn y gymuned.

Gallai rhodd a adawyd i Amgueddfa Cymru ein helpu i:

• gynnal gweithdai ysgol, gan 
gynnwys plant na fyddent fel 
arall yn cael cyfle i ymweld ag 
amgueddfeydd;

• hyfforddi cadwraethwr yn y sgiliau 
prin sy’n diogelu ein casgliadau 
mwyaf bregus;

• ariannu project ymchwil a’n 
galluogi i ddysgu mwy am y byd 
o’n cwmpas; 
 

• caffael darnau a gwrthrychau 
newydd i wella’r casgliad 
cenedlaethol;

• datblygu prentisiaethau i sicrhau 
parhad sgiliau a thechnegau 
traddodiadol;

• ailwampio oriel neu gyflwyno 
arddangosfa newydd i bobl Cymru;

• datblygu projectau lles i gysylltu 
â chymunedau trwy brofiadau 
diwylliannol.

Mae pob rhodd, boed fawr neu 
fach, yn gwneud gwahaniaeth.

Llun i'r dde: Amgueddfa Wlân Cymru

Cewch foddhad o wybod, 
faint bynnag y byddwch yn ei 
addunedu, y byddwch yn helpu 
cenedlaethau’r dyfodol i fwynhau 
a gwerthfawrogi cyfoeth amrywiol 
hanes a diwylliant Cymru.



Roedd Elizabeth yn archaeolegydd 
arloesol a helpodd i drawsnewid ein 
dealltwriaeth o archaeoleg Norwy. 
Cafodd ei geni a’i magu yn Norwy, ond 
yn sgil cysylltiadau teuluol, treuliodd 
ei hugeiniau cynnar yn ne Cymru. Yn 
ystod y cyfnod hwn, bu’n gweithio yn 
Amgueddfa Genedlaethol Caerdydd, 
yn trefnu darnau arian a theilchion 
Rhufeinig. Yn ddiweddarach yn ei 
gyrfa, a hithau yn ôl yn Norwy, daeth 
yn adnabyddus am ei gwaith maes ar 
ei beic.

Er i Elizabeth dreulio’r mwyafrif o’i 
bywyd a’i gyrfa yn ei mamwlad Norwy, 
gadawodd ei hamser yng Nghymru 
argraff barhaol arni. Bu farw yn 2018, 
yn 92 oed, gan adael cymynrodd hael 
i’r Adran Archaeoleg yn Amgueddfa 
Cymru.

Trwy gydol ei bywyd, roedd Elizabeth 
wedi ymroi i gofnodi safleoedd 
archaeolegol ac mae cyfran o’i 
chymynrodd wedi’i defnyddio i gefnogi 
cynllun Henebion Cludadwy Cymru –  
 
 

project gaiff ei redeg gan Amgueddfa 
Cymru sy’n helpu aelodau’r 
cyhoedd i gofnodi darganfyddiadau 
archaeolegol. Eleni, byddwn yn penodi 
intern i’r project hwn i sicrhau bod y 
sgiliau oedd yn bwysig i Elizabeth yn 
cael eu trosglwyddo i’r genhedlaeth 
nesaf.

Mae rhodd Elizabeth hefyd 
wedi cefnogi gwaith ar un o 
ddarganfyddiadau archaeolegol 
pwysicaf Cymru yn y blynyddoedd 
diweddar – sef cerbyd rhyfel o’r Oes 
Haearn a ganfuwyd yn Sir Benfro ac a 
gloddiwyd mewn partneriaeth â phobl 
ifanc o Goleg Penfro – yn ogystal â 
phrynu nifer o ddarganfyddiadau i’r 
casgliad cenedlaethol.

Bydd rhodd hael Elizabeth yn parhau 
i gael effaith am flynyddoedd i 
ddod wrth i ni barhau i ddatblygu 
ein cynlluniau ar gyfer rhaglen o 
archaeoleg gyhoeddus fel y gall hyd yn 
oed mwy o bobl brofi cyffro ymchwil a 
darganfod, a oedd mor bwysig iddi hi.

Elizabeth Skjelsvik, ‘yr archaeolegydd ar ei beic’ (1925-2018)

Sut y gwnaeth un Gymynrodd helpu 
gydag un o ddarganfyddiadau 
archaeolegol pwysicaf Cymru. 

Llun i’r chwith: Darnau efydd o gerbyd 
rhyfel gyda dyluniad Celtaidd, wedi’i 
ganfod ar y safle

Llun i'r dde: Amgueddfa Lechi Cymru

“Rydym wedi’n hysbrydoli gan 
Amgueddfa Cymru, yn enwedig 
treftadaeth cenhedlaeth ein neiniau 
a’n teidiau yr adroddir eu storïau yn 
Sain Ffagan a Big Pit. Fodd bynnag, 
roeddem eisiau i’n cymynrodd 
helpu pobl ifanc yng Nghymru i 
ymwneud â’r amgueddfeydd ac 
adrodd eu storïau eu hunain mewn 
ffordd sy’n ysbrydoli eraill nawr ac 
yn y dyfodol. Bu’r tîm yn ein helpu 
i eirio ein hewyllysiau fel ein bod 
yn hyderus y bydd ein cymynrodd 
yn cael ei defnyddio yn y ffordd y 
dymunwn; mae’n rhaid i Amgueddfa 
Cymru barhau i esblygu a bod yn 
berthnasol er mwyn difyrru ac 
addysgu cenedlaethau’r dyfodol. Pa 
atgofion fyddwn ni’n eu gadael ar ôl i 
ymwelwyr yn yr 22ain ganrif?"

Teulu Jones, cymynwyr presennol

Sut i adael rhodd yn eich ewyllys.
Er bod gadael rhodd elusen yn eich ewyllys yn ddigon syml, 
argymhellwn eich bod yn trafod eich dymuniadau gyda chyfreithiwr 
neu gynghorydd proffesiynol i sicrhau bod eich dymuniadau’n cael 
eu gwireddu a’u bod wedi’u rhwymo yn gyfreithiol. 
 

Eich rhodd chi, eich gwaddol chi

Mae rhoddion anghyfyngedig 
(rhoddion sy’n cael eu rhoi ar sail 
gyffredinol), yn ein galluogi i fod yn 
hyblyg a phenderfynu ar y ffordd orau 
i ddefnyddio’ch rhodd pan ddaw’r 
amser.

Rydym yn deall bod llawer o bobl yn 
teimlo angerdd arbennig ynglŷn ag 
agwedd benodol ar ein gwaith neu un 
o’n hamgueddfeydd. Os oes amodau 
neu ddymuniadau gennych ynghlwm 
wrth eich cymynrodd, mae’n bwysig 
eich bod yn trafod y rhain gyda ni wrth 
ysgrifennu eich ewyllys fel y gallwn 
sicrhau y byddwn yn gallu gwireddu 
eich dymuniadau.

Rhoddion effeithlon o ran treth

Elusen ydyn ni sy’n ceisio ysbrydoli 
pawb rydyn ni’n eu cyrraedd drwy 
stori Cymru. Rydym yn dibynnu ar 
gefnogaeth hael unigolion i barhau’r 
gwaith a wnawn.

Mae rhoddion i elusennau wedi’u 
heithrio rhag treth etifeddiant, 
sy’n golygu y gallai gadael rhodd i 
Amgueddfa Cymru helpu i leihau eich 
atebolrwydd treth.

Mae sefyllfa dreth pawb yn wahanol. 
Bydd eich cyfreithiwr neu gynghorydd 
proffesiynol yn gallu eich cynghori 
ynglŷn â’r ffyrdd y gallai rhoddion 
elusen leihau treth etifeddiant ar eich 
ystâd.

Rhoddion er cof

Os oes gennych anwyliaid a fu’n 
angerddol ynglŷn ag Amgueddfa 
Cymru yn ystod eu hoes, gallai rhoi 
rhodd er cof amdanynt fod yn ffordd 
deimladwy o ddathlu’u bywyd. Gellir 
rhoi rhoddion er cof tuag at broject 
neu faes gwaith penodol sydd 
gennym, neu gellir eu rhoi i ni fel rhodd 
gyffredinol.

Rydym yn deall y gall ein 
hamgueddfeydd fod ag atgofion 
arbennig i deuluoedd, ac felly rydym 
yn croesawu ceisiadau megis 
meinciau er cof am anwyliaid.

Gadael eitem o bwysigrwydd 
cenedlaethol

Dros y blynyddoedd, mae ein 
casgliadau wedi tyfu diolch i haelioni 
unigolion sy’n meddwl amdanom wrth 
ystyried sut i basio eu heiddo hoff 
ymlaen, ac am hyn, rydym yn hynod 
ddiolchgar.

Os ydych chi’n berchen ar ddarn o 
gelf, celficyn neu wrthrych, darn 
archaeolegol efallai, byddem yn 
ddiolchgar pe byddech yn ystyried 
ei adael i Amgueddfa Cymru fel 
rhodd benodol. Rhowch wybod i ni 
pan fyddwch chi’n llunio’ch ewyllys 
fel y gallwn wneud yn siŵr y byddwn 
yn gallu derbyn eich eitem a gofalu 
amdani fel y byddech yn dymuno.

Os ydych yn cynllunio i adael 
gwrthrych i Amgueddfa Cymru yn 
eich ewyllys, byddem yn ddiolchgar 
pe byddech yn ystyried gadael rhodd 
i gefnogi’r costau sy’n gysylltiedig â 
gofalu am y casgliad.

Llun i'r chwith: Canolfan Casgliadau Cenedlaethol

Os oes gennych ewyllys yn barod, gallwch wneud mân newidiadau, gan gynnwys 
ychwanegu rhoddion elusen, gan ddefnyddio codisil; nid oes angen gwneud 
ewyllys o’r newydd.

Rydym yn argymell hefyd eich bod yn trafod eich dymuniadau gyda’ch teulu 
wrth lunio eich ewyllys.

Yn gyntaf, mae’n rhaid i chi ofyn i 
chi’ch hun pa fath o rodd yr hoffech ei 
gadael:

•  Rhodd ariannol: Swm penodol o arian 
fel rhodd.

•  Rhodd weddilliol: Y cyfan, neu ganran 
benodol o’r hyn sy’n weddill pan fydd 
rhoddion ariannol wedi’u gwneud a 
dyledion wedi’u talu.

•  Rhodd benodol: Rhodd ar ffurf eitem 
benodol, er enghraifft, darn o gelf, 
celficyn neu gyfranddaliadau.

Bydd eich cyfreithiwr yn gallu helpu 
gyda geiriad penodol, fodd bynnag, 
bydd angen yr wybodaeth ganlynol 
arno:

•  Enw cofrestredig: Amgueddfa 
Genedlaethol Cymru

•  Cyfeiriad cofrestredig: Parc Cathays, 
Caerdydd, CF10 3NP

•  Rhif elusen gofrestredig: 525774

10 Amgueddfa Cymru 

Llun i'r dde: Llwyau caru metel wedi'u gwneud 
â llaw, Amgueddfa Lechi Cymru

Rhoi gwybod i ni am rodd

Rydym yn deall bod manylion eich 
ewyllys yn breifat. Fodd bynnag, os 
ydych chi’n teimlo’n hapus, byddem 
yn hoffi gallu diolch i chi am ein 
cynnwys ni yn eich ewyllys, ac i 
drafod yr effaith gadarnhaol a gaiff 
eich cymynrodd.

Os ydych chi’n meddwl am adael 
rhodd i safle, project neu adran 
benodol, yna mae’n bwysig eich bod 
yn siarad â ni fel y gallwn sicrhau ein 
bod yn gallu cyflawni’ch dymuniadau.


